
 

1 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ 6 (5) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2025

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V5I6Y2025 
 

https://scienceproblems.uz/


 

3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat siyosati 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Artur Shopengauerning estetik qarashlari asosan «Dunyo iroda va tasavvur 

sifatida» deb nomlangan yirik asarida bayon etilgan. Faylasuf sanʼat bilan fanni bir-biriga 

solishtirar ekan, sanʼatni narsalarni asoslanish qonunidan mustaqil tarzda «mushohada qilish 

turi» deb ataydi. Estetik mushohada obyekti alohida narsa emas, balki asoslanish qonuni 

harakati ostidan olingan gʻoya, aflotuncha maʼnodagi gʻoya. Uni aql bilan emas, fahm zavqi 

tabiiy (intuitsiya) yordamida payqash mumkin. Sanʼatning fandan ustunligi ham ana shunda. 

Shu maʼnoda Shopengauer «gʻoya»ni «tushuncha»ga qarshi qоʼyadi. Tushuncha fanga zarur, 

sanʼat uchun esa befoyda. Sanʼatning maqsadi – gʻoyani inʼikos ettirish. Sanʼat turlarining farqi 

esa ulardagi ifoda materiali bilan belgilanadi. Sanʼatning mohiyati shundaki, unda bir hodisa 

minglab hodisa uchun javobgar, u muhim voqea-hodisani olib, nomuhimini tashlab yuboradi. 

Qiyofa – mushohadali gʻoya, u tushunchadan farqli tarzda, son-sanoqsiz alohida narsalarning 

оʼrnini mantiqiylik hamda mavhumiy umumiylik vositasida emas, balki fahmiy (intuitiv) idrok 

va tasavvur yоʼli bilan egallaydi [1, 312-316]. 

Metodologiya. Maqolada tarixiylik, mantiqiylik, analiz va sintez, qiyosiy tahlil, 

retrospektiv tahlil, tizimli yondashuv, dialektik, germenevtik kabi usullardan foydalanilgan. 

Adabiyotlar sharhi. Artur Shopengauer falsafasi asosan uning iroda nazariyasi, 

pessimizm va estetik qarashlari nuqtai nazaridan tadqiq qilingan. Bu borada V.F.Asmus [2], 

A.A.Guseynov [3], Mattias Kossler [4], A.A.Chanishev [5], A.I.Trotsak [6], A.S.Sattar [7], 

N.V.Motroshilova [8], T.G.Shedrina [9] va B.E.Bixovskiy [10] kabi olimlarning ishlarini keltirish 

mumkin. Ular Artur Shopengauerning irratsionalizm va ekzistensial falsafaga taʼsirini, 

shuningdek, uning Nitsshe va keyingi falsafiy anʼanalarga taʼsirini tahlil qilgan. Keyinchalik, 

A.V.Guliga [11], K.Fisher [12], I.Folkelt [13], A.S.Chuprov [14] kabi tadqiqotchilar 

Shopengauerning falsafasini tarixiy va madaniy kontekstda chuqurroq оʼrgandilar. Masalan, 

Guliga Shopengauerning etika va estetikaga oid qarashlarini XIX asr falsafasidagi оʼrni nuqtai 

nazaridan tahlil qilgan. 

Natija va tahlillar. Artur Shopengauer falsafani fandan ajratadi va sanʼatga 

yaqinlashtiradi. Fan tushunchalar bilan ish kоʼradi, falsafa esa, sanʼat kabi gʻoyalar doirasiga 

kirib boradi. Falsafa kоʼzga kоʼrinib turgan hissiy qiyofalardan yuksakka kоʼtarilgan holda, 

gʻoyani ularda gavdalantirmasdan, aksincha ular mohiyatini sugʻurib olish bilan sanʼatga 

nisbatan ustunlikka ega. Falsafaning sanʼatga munosabati, vinoning uzumga bоʼlgan 

munosabatidek gap [15, 140]. 

Buyuk olmon faylasufining fikriga kоʼra, daho ijod mahsuli aslo manfaat obyekti 

bоʼlmaydi, foydasizlik uning eng muhim belgisi. Estetik idrok etishning vazifasi – foyda emas, 

lazzat. Bu fikrni Shopengauer istisnosiz barcha sanʼat turlariga tatbiq etadi. Masalan, meʼmorlik 

– arxitekturada bino nechogʻli qulay, foydali, obodonchilik namunasi bоʼlgani uchun emas, balki 

unda sof estetik maqsadga – gоʼzallikdan lazzatlanishiga meʼmor qanchalik erishganiga qarab, 

sanʼat asari hisoblanadi. «Har qanday sanʼatning asl maqsadi – gоʼzallik to bizga taalluqli emas 

ekan, hamma narsa gоʼzal. Hayot hech qachon gоʼzal bоʼlmaydi, faqat sanʼat kоʼzgusida 

tozalangan hayot manzaralarigina gоʼzal. Barcha sanʼat turlarini Shopengauer ana shu nuqtai 

nazardan tahlil etadi. Qaysi sanʼat turi «hayot haqiqatini», yaʼni irodaning mohiyatini ochib 

bersa, оʼshaning darajasi yuksak. Tasviriy sanʼat, sheʼriyat, dramaturgiya gʻoyani inʼikos 

ettiradi. Gʻoya esa irodaning obyektivlashgan holati xolos, aslo ixtiyorning оʼzi emas. Chunonchi 

meʼmorlik – iroda olomonning ongsiz intilish gʻoyasi tarzida aks etgan bosqichni anglatadi, fojia 

esa ixtiyorning оʼz-оʼzi bilan nizoga kirishganini ochib berishga qodir. Hamma sanʼat turidan 

musiqa yuksak turadi, chunki barcha sanʼat turlari gʻoyani –irodaning obyektivlashgan holatini 

aks ettirsa, musiqa irodaning оʼzini ifodalaydi. Olamni musiqada irodada gavdalangan tarzda 

olib qarash mumkin. Musiqa gʻoyalardan mustasno, hodisalar dunyosidan butkul inkor etgan 

holda, hatto, dunyo umuman mavjud bоʼlmasa ham, qay darajadadir yashashi mumkin. Boshqa 

sanʼat turlari bunga qodir emas. Musiqaning taʼsiri yana shuning uchun ham kuchliki, u, iroda 

singari tinglovchida quvonch, qaygʻu va boshqalarning gʻoyasini emas, balki ularning оʼzini 

uygʻotadi. 

Shopengauer estetikaning yangi mezoniy tushunchasini taklif etadi. U – qiziqarlilik. 

Garchand «qiziqish» iborasini biz Didroning sahna asrlariga tatbiq etsakda, qiziqarlilik оʼzining 

miqyosiylik, mezoniylik xususiyatlari bilan estetikada yangi tushuncha maqomini olishga haqli 

deb оʼylaymiz. Shopengauerning fikriga kоʼra, «...gоʼzallik gʻoyani bilish bilan belgilanadi... 

qiziqarlilik bizga ixtiyorimizni qоʼzgʻotish orqali taʼsir kоʼrsatadi» [16, 397]. Qiziqarlilik 

sanʼatda meʼyorida bоʼlishi kerak. Meʼyoridan kami – zerikarlilikka, meʼyoridan ortigʻi idrok 

etuvchini gоʼzallikni his qilmasdan «sirgʻanib оʼtib» ketishiga olib keladi [15, 140-141]. 

Shopengauer taʼlimotida gоʼzallik va ulkanlik sanʼat orqali tabiatning metafizik 

mohiyatiga oyna tutadi. Tabiatdagi har bir mavjudot оʼz оʼrni uchun kurashadi, chunki materiya 

ularning barchasini bir vaqtda sigʻdira olmaydi. Bu yerda vaqt, fazo va sababchilik materiyani 

shakllantirib, individuumlarning оʼzaro tоʼqnashuvini keltirib chiqaradi. Aqlli mavjudotlar bu 

tоʼqnashuvni azob sifatida idrok etadi. Shunday ekan, hayot azoblarining asl chuqur “manbai” 

– bu “vaqt, fazo va sababchilik”dir [17, 123], chunki ular gʻoyalar olamidagi kurashsiz birlikni 

parchalaydi. «...Unda bunday kurash yоʼq. Shopengauerning ishonchiga kоʼra, “lazzatlar 

salbiydir” [18, 302], yaʼni ular faqat azob-uqubatlar yоʼq qilinganda paydo bоʼladi. Shuning 

uchun, insoniy barcha azoblarning ildizini vaqtincha yoʻqotadigan, individuallashtirilmagan 

dunyo idroki oʻziga xos lazzat manbai boʻlishi kerak. Bu lazzat, istaklarning qondirilishi 

natijasida paydo boʻladigan oddiy zavqdan sifat jihatidan farq qiladi. Bu lazzat, individual iroda 

manfaatlariga bevosita bogʻliq boʻlmagan holda, Shopenxauer tomonidan “estetik” deb ataladi. 

Ammo bu lazzatning nafaqat subyektiv, balki obyektiv tomoni ham bor, bu esa irodaning 

muayyan obyektivlashuvda toʻliq namoyon boʻlishi bilan bogʻliq». 

«Gоʼzallik» estetik lazzatning aynan obyektiv tomoniga taalluqlidir. Estetik kuzatish ana 

shu gоʼzallikka yоʼnaltirilgan. Individuallashmaganlik uni gʻoyalar olami bilan bogʻlaydi. Ammo 

dunyodagi har bir narsa оʼzida muayyan gʻoyalarning izini kоʼtaradi va shu sababli bunday 

kuzatishning boshlangʻich nuqtasi bоʼlib xizmat qilishi mumkin. Shunday ekan, “har bir narsa 

gоʼzaldir”, chunki u “sof obyektiv” nuqtai nazaridan kоʼrib chiqilishi mumkin [19, 185]. Lekin 

agar bu narsa “umuman inson irodasiga dushman” munosabatda bоʼlsa va shunga qaramay, 

inson uni “idrok etib, anglab yetsa-da, ongli ravishda undan yuz оʼgirsa”, unda uni “ulkanlik 

tuygʻusi” tоʼldiradi [19, 178]. 

Shopengauerning estetik kuzatish tоʼgʻrisidagi taʼlimotida Kantning “Mulohaza 

qobiliyati tanqidi”dagi tezislar rivojlantiriladi, unda estetik tuygʻuning оʼziga xos, manfaatsiz 

tabiati ishonchli tarzda koʻrsatib berilgan edi. Shu bilan birga, Shopengauer Immanuil Kant 

konsepsiyalarini jiddiy ravishda oʻzgartiradi. Kant ham estetik tuygʻuni yuzaga keltiruvchi 

estetik gʻoyalar haqida sоʼzlagan, lekin ularni hech bir tushuncha bilan tоʼliq ifodalanmaydigan 

obrazlar deb tushungan. Shopengauer esa оʼxshash gʻoyalarga mustaqil mavjudlikni nisbat 

bergan. 

Shopengauer falsafasida gʻoyalar nazariyasi muhim оʼrin tutadi, ammo aynan shu 

nazariya unda eng kam ravshan bayon qilingan bоʼlishi mumkin. Darhaqiqat, Shopengauer 

gʻoyalarni iroda – оʼz-оʼzidagi narsa sifatidagi – munosib obyektivatsiyalari deb taʼriflaydi, bu 

obyektivatsiyalar asos qonuni, yaʼni fazo, vaqt va sababchilik itoatiga tushmaydi. Gʻoyalar faqat 

“umuman tasavvur shaklini, subyekt uchun obyekt bоʼlish shaklini” saqlab qoladi [19, 157]. 

Lekin, masalan, biror hayvon turining gʻoyasida nima tasavvur qilinishi mumkin, agar uni 

barcha fazoviy va vaqtiy jihatlardan mahrum qilsak? Axir, turning оʼziga xos xususiyatlari fazo 

va vaqtda namoyon bоʼladi. Bu yerda yagona oqilona javob shunday bоʼlishi mumkinki, bunday 

gʻoya ushbu turning tabiatiga mos keladigan muayyan iroda aktining tasavvuridir. Inson 

individuumlari misolida Shopengauer aynan shunday fikrlaydi. U insonning “aql bilan idrok 

qilinadigan xususiyati”ni, yaʼni iroda akti deb hisoblaydi [19, 144]. Ammo umumiy holatda u 

gʻoyani iroda akti bilan tоʼgʻridan-tоʼgʻri tenglashtirishga ikkilanadi. Buning sabablaridan biri 

shundaki, u avval irodani tasavvur sohasidan tashqarida joylashgan оʼz-оʼzidagi narsa bilan 

qatʼiy bogʻlagan. Keyinchalik Shopengauer irodaning оʼzi ham оʼz-оʼzidagi narsa emas, balki 

uning eng ochiq individuallashgan tasavvuri ekanini tan oldi. Shunday ekan, 

individuallashmagan iroda aktlari gʻoyalar roliga eng yaxshi mos keladi. Biroq bu nazariyani 

qabul qilish Shopengauer uchun narsalarning ichki mohiyatiga bevosita kirib borish imkonini 

tan olishni anglatadi (chunki u gʻoyalarni tоʼgʻridan-tоʼgʻri kuzatish obyekti bоʼlishi mumkin 

deb hisoblaydi), bu esa uning faqat оʼz tanamizga nisbatan bunday kirib borish mumkin degan 

tezisiga zid keladi. Shu sababli Shopengauer gʻoyalarni boshqacha izohlaydi: avval biz 

narsalarning fazo va vaqtda оʼz irodamizga nisbatan munosabatlarini bilamiz, sоʼng 

narsalarning bir-biriga nisbatan munosabatlarini (bu bosqichda ilmiy bilim yuzaga kelishi 

mumkin), keyin esa biron narsaning munosabatlarini bir nuqtada jamlaymiz. Ushbu 

“munosabatlarning markaziy nuqtasi”ni kuzatish gʻoyaning tasavvuridir [20, 305]. 

Bu yechim oddiy metaforadan nariga оʼtadimi, degan bahs bоʼlishi mumkin. Ammo 

Shopengauerning deyarli har bir inson gʻoyalarni kuzatishga qodir degan ishonchi 

shubhasizdir. Albatta, bu qobiliyat har kimda turlicha rivojlangan bоʼlib, faqat oz sonli odamlar 

bunday kuzatishlar natijalarini mustahkamlab, boshqalarga yetkaza oladi. Buning sababi 

shundaki, aql-idrokning boshlangʻich vazifasi individual iroda manfaatlariga xizmat qilishdir, 

na individuallashmagan holda dunyoni gʻoyalar yigʻindisi sifatida kuzatish emas. 

Shopengauerning fikricha, hayvonlarda aql-idrok ularning irodaviy intilishlariga mos ravishda 

ishlaydi. Insonda esa tabiatan aql-idrokning muayyan ortiqchaligi mavjud bоʼlib, aynan shu 

gʻoyalar olamini kuzatish imkonini beradi. Lekin aql-idrok irodaga nisbatan sezilarli ustunlikka 

ega bоʼlgan odamlar juda kam. Bular daholardir. Yuqoridagi holatni hisobga olsak, daho “ikki 

xil aql-idrok” bilan siylangan, deb aytish mumkin: biri оʼzi uchun, оʼz irodasiga xizmat qilish 

uchun, ikkinchisi esa dunyo uchun, uni sof obyektivlik bilan idrok etib, uning oynasiga 

aylanadigan aql-idrok [21, 59]. 

Dahoning vazifasi boshqa odamlarga gʻoyalarni kuzatishni yengillashtirishdan iborat. U 

buni оʼz kuzatishlari natijalarini shunday ifoda qilish orqali amalga oshiradiki, tanlangan 

obyekt оʼzining odatiy muhitidan uzilib chiqib, asos qonuni bilan bevosita bogʻliqlikdan xoli 

holda namoyon bоʼladi. Bu boshqalarga uning ideal jihatini bilishni osonlashtiradi. Bunday 

kuzatuvchan-reproduktiv faoliyat sohasi sanʼat deb ataladi: Sanʼat “sof kuzatish orqali idrok 

qilingan abadiy gʻoyalarni qayta yaratadi. Uning yagona manbai – gʻoyalarni bilish, yagona 

maqsadi – bu bilimni uzatishdir” [19, 164]. Shu tariqa, sanʼat daholari “oddiy inson ongining 

zulmati va uyoq-buyogʻiga foydali nur sochadi” [21, 69]. 

Shunday qilib, sanʼat gʻoyalarni aks ettirishga xizmat qiladi. Gʻoyalar zinasiga muvofiq 

sanʼatlar iyerarxiyasi mavjud. Eng asosiy sanʼat – bu meʼmorlik. Umuman olganda, unga faqat 

bitta intilish xos: “irodaning obyektivizatsiyasining eng quyi pogʻonalarini tashkil etuvchi baʼzi 

gʻoyalarni, yaʼni ogʻirlik, bir-biriga yopishish, inersiya, mustahkamlik kabi toshning umumiy 

xususiyatlarini, tabiatning bu… general-baslarini, shuningdek, ular bilan birga yorugʻlikni tоʼliq 

namoyon qilish” [19, 188]. Buni amalga oshirish uchun tabiiy kuchlarni alohida-alohida emas, 

balki оʼzaro kurash va tоʼqnashuvda kоʼrsatish zarur. 

Meʼmorlikning tabiiy tоʼldiruvchisi sifatida gidravlika sanʼati keladi, u materiyaning 

oquvchanligini оʼynaydi. Irodaning obyektivizatsiyasining yanada yuqori pogʻonasi – оʼsimlik 

hayotiga bogʻ sanʼati va manzaraviy jivopis mos keladi. “Yana yuqoriroq pogʻonani 

hayvonlarning tasviriy va haykaltaroshlikdagi tasviri ochib beradi” [19, 192]. Lekin sanʼatning 

asosiy mavzusi, shubhasiz, insondir. Insonni tasvirlashda rassom uning umumiy tur 

xususiyatlari va individual xususiyatini ifodalashda muvofiqlikni saqlashi kerak. Inson tabiatini 

eng yaxshi ifoda qiluvchi sanʼat esa sheʼriyatdir. 

Sheʼriyat  kоʼp qirrali sanʼat, lekin inson tabiatining eng dinamik va munosib tasvirini, 

albatta, tragediya beradi. “Tragediya, sheʼriy ijodning chоʼqqisi,- deb yozgan Shopengauer, — 

hayotning dahshatli tomonini tasvirlashni maqsad qiladi. Bu yerda, irodaning 

obyektivizatsiyasining eng yuqori pogʻonasida, uning оʼziga qarshi kurashi tоʼliq rivojlanib, 

dahshatli kоʼrinishda namoyon bоʼladi” [19, 220]. Shopengauerga kоʼra, eng mukammal 

tragediya – bu inson azob-uqubatlari tasodif yoki alohida individuumlarning оʼta yovuzligi 

natijasi sifatida emas, balki muqarrar qonunlar oqibati sifatida kоʼrinadigan tragediyadir, 

bunda “hech bir tomon faqat nohaq” bоʼlib kоʼrinmaydi [19, 221]. Bunday tragediyalar 

odamlarni befarq qoldira olmaydi, chunki ular оʼzlari ham istalgan vaqtda bunday kuchlarning 

yemiruvchi taʼsiriga duch kelishi mumkinligini his qiladilar. Bu yuqori darajadagi 

tragediyalarning kamsonli misollari orasida Shopengauer “Gamlet”ni — “faqat qahramonning 

Laert va Ofeliya bilan munosabatlarini” nazarda tutgan holda — va “Faust”ni — “asosiy voqeani 

Gretxen va uning akasi bilan bogʻliq hodisada” kоʼrgan holda — tilga oladi [19, 222]. 

Sanʼatlar orasida musiqa, Shopengauer fikricha, оʼziga xos muhim оʼrin egallaydi. Agar 

boshqa sanʼat turlari asosan alohida gʻoyalarni aks ettirsa, musiqa esa «butun irodaning 

bevosita obyektivatsiyasi va muhridir, xuddi olamning оʼzi kabi, gʻoyalar kabi, ularning kоʼplab 

zohir bоʼlishi alohida narsalar olamini tashkil qiladi» [19, 224]. Shunday qilib, musiqa jahon 

irodasini obyektivatsiya qiladi, lekin bu gʻoyalardan boshqacha yоʼl bilan amalga oshiriladi. 

Shunga qaramay, bu holat musiqa bilan gʻoyalar olami оʼrtasida muayyan parallelizm yaratadi, 

bu esa garmoniya tabiatida yaqqol namoyon bоʼladi. Shopengauer shunday yozadi: 

«Garmoniyaning eng past tonlarida, uning bas ovozida men irodaning eng quyi pogʻonalarini – 

organik bоʼlmagan tabiatni, sayyora massasini kоʼraman… keyin, bas bilan kuyni ijro etuvchi 

yetakchi ovoz оʼrtasidagi garmoniyani tashkil etuvchi barcha ovozlar birligida men irodaning 

obyektivatsiyasi bоʼlgan gʻoyalarning butun zinapoyasini taniyman. Nihoyat, kuyda, yaʼni 

barchani yetaklovchi asosiy yuqori ovozda men irodaning eng yuksak pogʻonasini – insonning 

maʼnoli hayoti va intilishlarini kоʼraman» [19, 224-225]. Muayyan maʼnoda musiqa falsafaga 

paralleldir, chunki falsafa ham olamni umumiy ravishda aks ettiradi. Shu sababli, musiqani 

tushunchalar bilan tоʼliq tushuntirish olamning aniq tushunchaviy aks ettirilishi, yaʼni haqiqiy 

falsafa bоʼlar edi. 

Shopengauerning musiqa haqidagi taʼlimoti Rixard Vagner va boshqa falsafiy ruhdagi 

bastakorlarni ilhomlantirdi. Uning musiqa jahon irodasining bevosita ifodasi sifatidagi 

gipotezasi (u buni isbotlangan haqiqat deb daʼvo qilmagan) shuni yaxshi tushuntiradiki, musiqa 

boshqa sanʼat turlari, masalan, tasviriy sanʼat yoki haykaltaroshlik kabi, bizni irodasiz, tinch va 

osoyishta kuzatish holatiga boshlamaydi, balki yuragimizni chuqur tebratadi. Biroq, bu 

xususiyat musiqa bilan sheʼriyatda umumiydir, chunki sheʼriyatda ham faqat gоʼzallik emas, 

balki qiziqarlilik ham mavjud. Shopengauer ushbu kategoriyalar оʼrtasidagi munosabatni 

maxsus tadqiq qilgan. Bir qarashda, qiziqarlilik sanʼatning mohiyatiga zid keladi, chunki sanʼat 

gʻoyalarni sof, yaʼni manfaatsiz subyekt tomonidan kuzatishni yengillashtirishi kerak. Shu bilan 

birga, оʼquvchida jonli qiziqishni faqat olamning baʼzi xususiyatlarining ishonchli tasviri uygʻota 

oladi, ishonchlilik esa olamning mohiyatini tushunmasdan amalga oshirilmaydi. Bu 

mohiyatning aksi esa biz gоʼzal deb ataymiz: «Ishonchlilik orqali qiziqarlilik gоʼzallik bilan 

bogʻlanadi» [21, 288]. Garchi bu bogʻliqlik zaruriy xarakterga ega bоʼlmasa-da (masalan, 

Shopengauer fikricha, Shekspirning «Gamlet» kabi baʼzi ulugʻ asarlarni qiziqarli deb atab 

bоʼlmaydi, aksincha, kоʼplab qiziqarli romanlar estetik qadriyatdan umuman mahrum), idealda 

qiziqarlilik gоʼzallikni tоʼldirishi, uni marvaridlarini bir-biriga bogʻlovchi ip kabi birlashtirishi, 

eʼtiborni ushlab, asarning bir qismidan ikkinchisiga оʼtishni yengillashtirishi kerak. Boshqacha 

aytganda, «qiziqarlilik – sheʼriy asarning tanasi, gоʼzallik esa uning ruhidir» [21, 292]. Badiiy 

asarlardagi qiziqarlilik insonning asar qahramonlariga hamdardlik qilish, ularning 

kechinmalarini оʼzinikidek his qilish qobiliyatini taqozo etadi. 

Shunday qilib, Shopengauer sanʼatlar iyerarxiyasining ilk eskizini chizib, bu borada Kant 

qarashlarini оʼziga xos talqin qilishni kоʼrsatadi: «Har qanday obyektning (johil yoki yomon 

kоʼrinadigan narsalardan tashqari) sof obyektiv kuzatishi (Betrachtung) yuksak ongning 

uygʻonishiga (Regung) olib keladi. Ayniqsa, оʼsimlik yoki organik bоʼlmagan tabiatni (manzara), 

gоʼzal inson qiyofasini va meʼmorlikni kuzatish bunga xizmat qiladi». Biroq, ushbu parchaning 

boshqa bir joyida u Kantga deyarli soʻzma-soʻz ergashadi: u «bizning eʼtiborimizni оʼziga jalb 

qilib, subyektiv holatdan obyektiv holatga оʼtkazadigan» obyektlarni sanab оʼtganda, faqat 

«оʼsimlik tabiati, uni qоʼllab-quvvatlashga xizmat qiluvchi organik bоʼlmagan tabiat va inson 

qiyofasi» mana shunday xususiyatlarga ega ekanini taʼkidlaydi. Shunga qaramay, Vakenroderga 

sadoqat kоʼrsatib, Shopengauer ushbu tasnifning chоʼqqisiga musiqani qоʼyadi. Bu bilan u 

«yuksak ongning taʼsirlarini (Wirkungen) tasvirlash» va «оʼsha taʼsirning оʼzi» оʼrtasidagi farqni 

ajratadi, bu esa musiqaning iroda obyektivatsiyasi sifatidagi оʼziga xos maqomini oldindan 

kоʼrsatib beradi: «Musiqa – bu butunlay alohida gоʼzallik turi. U faqat vaqtni biladi (chunki vaqt 

uning bevosita shartidir), lekin unda yuz beradigan hech narsani bilmaydi. U boshqa sanʼatlar 

kabi yuksak ongning hissiy olamdagi taʼsirlarining tasviri emas, balki оʼzi mana shunday 

taʼsirlardan biridir… Agar bizning ongimizni umuman sharga qiyoslasak, musiqa, ehtimol, 

markazga eng yaqin, eng qisqa radiuslardagi оʼyin bоʼlardi… Aniq aytish mumkinki, u yuksak 

ongni eng bevosita ravishda uygʻotadi (regt an) va shu bilan birga empirik ongdan eng uzoq 

masofada joylashgan». 

Shopengauer taʼlimotida inson va sanʼat munosabatlari estetik tafakkur nuqtai 

nazaridan chuqur falsafiy ahamiyatga ega. Uning sanʼat, ayniqsa musiqa va boshqa sanʼat 

turlarini jahon irodasining obyektivatsiyasi sifatida talqin qilishi, insonning ongi va estetik 

tajribasi оʼrtasidagi munosabatlarni tahlil qilish uchun muhim asos yaratadi. Shopengauer 

falsafasida sanʼat insonning jahon irodasi bilan munosabatini anglash va bu irodadan vaqtincha 

ozod bоʼlish yоʼli sifatida muhim оʼrin tutadi. Uning taʼlimotiga kоʼra, hayotning asosiy 

harakatlantiruvchi kuchi – bu iroda, yaʼni maqsadsiz, tugamas intilish, u insonni doimiy azob va 

xohish-istaklar ichida ushlab turadi. Sanʼat esa bu irodaning zulmidan vaqtincha chiqish 

imkonini beradi, chunki u insonni sof kuzatish (Betrachtung) holatiga olib kiradi, bunda 

subyekt оʼzining shaxsiy xohishlaridan uzilib, obyektiv gʻoyalarni idrok etadi. Shopengauer 

buni quyidagicha ifodalaydi: «Sanʼatning mohiyati shundaki, u bizni irodaning qulligidan ozod 

qiladi va bizni sof, manfaatsiz kuzatish holatiga olib kiradi, bunda biz faqat gʻoyalarni, yaʼni 

olamning asl mohiyatini kоʼramiz» [21, 185]. 

Shu nuqtai nazardan, sanʼat inson uchun nafaqat estetik lazzat, balki ekzistensial ozodlik 

manbaidir. Shopengauer uchun sanʼat, ayniqsa musiqa, boshqa sanʼat turlaridan farqli оʼlaroq, 

irodaning bevosita ifodasi sifatida kоʼrinadi. U musiqa haqida shunday yozadi: «Musiqa 

gʻoyalarning kоʼchmasi emas, balki irodaning оʼzining kоʼchmasidir; u boshqa sanʼatlar kabi 

olamning tashqi kоʼrinishlarini emas, uning ichki mohiyatini ifodalaydi» [21, 224]. Bu yerda 

musiqa inson ongining eng chuqur qatlamlariga taʼsir qilib, uni empirik voqelikdan yuqoriga 

kоʼtaradi. Masalan, tasviriy sanʼat yoki meʼmorlik gʻoyalarni vizual shaklda taqdim etsa, musiqa 

vaqt oqimida mavjud bоʼlib, insonning ekzistensial tajribasini bevosita aks ettiradi. Bu esa 

musiqaning inson qalbiga chuqur taʼsir qilish qobiliyatini tushuntiradi: u nafaqat gоʼzallikni, 

balki insonning ichki intilishlari va azoblarini ham ifodalaydi. Shopengauerning sanʼat 

iyerarxiyasida musiqa eng yuqori pogʻonada turadi, chunki u irodani bevosita ifodalaydi, lekin 

boshqa sanʼat turlari ham insonning estetik tajribasida muhim rol оʼynaydi. Masalan, sheʼriyat 

va adabiyot qiziqarlilik va gоʼzallikning sintezi orqali insonning hamdardlik (Mitgefühl) 

qobiliyatini uygʻotadi. U bu haqda shunday deydi:  «Qiziqarlilik – bu sheʼriy asarning tanasi, 

gоʼzallik esa uning ruhidir. Ishonchlilik orqali qiziqarlilik gоʼzallik bilan bogʻlanadi» [22, 292]. 

Bu iqtibosda Shopengauer sanʼatning ikki muhim jihati – estetik gоʼzallik va insonning 

emotsional-maʼnaviy tajribasini uygʻotish qobiliyati оʼrtasidagi munosabatni kоʼrsatadi. 

Sheʼriyat va adabiyot, uning fikricha, insonni qahramonlar bilan birlashtiradi, ularning azob-

uqubatlari va umidlarini оʼzinikidek his qilishga undaydi. Bu esa insonning оʼziga xos 

individualligidan voz kechib, umuminsoniy tajribaga qоʼshilish imkonini beradi. 

Xulosa. Shopengauerning sanʼat tushunchasi Kantning estetik taʼlimotidan kelib 

chiqadi, lekin undan sezilarli darajada farq qiladi. Kant uchun estetik tajriba «manfaatsiz 

rozilik» (interesseloses Wohlgefallen) bilan bogʻliq bоʼlsa, Shopengauer sanʼatni irodadan ozod 

bоʼlish yоʼli sifatida kоʼradi. Kant sanʼatni asosan gоʼzallikning subyekt bilan munosabati nuqtai 

nazaridan tahlil qilsa, Shopengauer sanʼatni metafizik voqelik – jahon irodasi bilan bogʻlaydi. 

Bu farq Shopengauerning musiqa haqidagi qarashlarida yanada yaqqol namoyon bоʼladi, 

chunki u musiqani nafaqat estetik, balki ontologik fenomen sifatida talqin qiladi. Boshqa 

tomondan, Shopengauerning sanʼatga munosabati romantizm anʼanalari, xususan Vakenroder 

va Shelling kabi faylasuflar bilan uzviy bogʻliq. Romantiklar sanʼatni ilohiy ilhom va inson 

ruhining ifodasi deb bilgan bоʼlsa, Shopengauer sanʼatni irodaning obektivatsiyasi sifatida 

ratsionallashtiradi. Bu uning falsafasini romantizm va idealizm оʼrtasidagi оʼziga xos kоʼprik 

qiladi. Shunday qilib, Shopengauer uchun sanʼat – bu insonning jahon irodasining zulmidan 

vaqtincha ozod bоʼlish imkoni, uning ongini sof kuzatish holatiga olib chiqadigan estetik tajriba. 

Musiqa bu jarayonda eng yuqori pogʻonada turadi, chunki u irodani bevosita ifodalaydi, lekin 

sheʼriyat, adabiyot va boshqa sanʼat turlari ham insonning maʼnaviy va emotsional dunyosini 

boyitadi. Uning taʼlimotida sanʼat nafaqat gоʼzallik manbai, balki insonning ekzistensial 

muammolariga javob topish yоʼlidir. Shopengauerning bu qarashlari uning falsafasini 

zamonaviy estetika va sanʼatshunoslik uchun doimo dolzarb qilib turadi. 

